
	06.12.2024թ.
01/34/24437-2024

	Ուսումնասիրելով ՀՀ վարչապետի աշխատակազմի 07․11.2024թ.-ի N /03.62/38180-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին օրենքում փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի տարածքային զարգացման հիմնադրամին պատվիրատու սահմանելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը. 
Նախագծին կից ներկայացված հիմնավորման համաձայն թվով 19 ամբուլատորիաների կառուցման աշխատանքները 2024թ.-ին պետք է իրականացվեին ՀՀ քաղաքաշինության կոմիտեի կողմից, սակայն, վերջինիս աշխատանքների ծավալով և ծանրաբեռնվածությամբ պայմանավորված, Նախագծով առաջարկվում է նշված առողջապահական կազմակերպությունների կառուցման պատվիրատու սահմանել Հայաստանի տարածքային զարգացման հիմնադրամին: 
Այս կապակցությամբ հայտնում ենք, որ Նախագծի վերաբերյալ բովանդակային առումով առարկություններ չունենք, սակայն տարեվերջին շինարարական աշխատանքների (որոնք դեռևս չեն մեկնարկել) պատվիրատուի վերանայումը խնդրահարույց ենք համարում, նկատի ունենալով, որ ֆինանսական տարվա ավարտով և եղանակային պայմաններով  պայմանավորված իրատեսական չէ այդ աշխատանքների իրականացումը: Միաժամանակ, կարևորում ենք Նախագծով առաջարկվող առողջապահական կազմակերպությունների կառուցման պատվիրատուի՝ Հայաստանի տարածքային զարգացման հիմնադրամի համաձայնությունը, ինչպես նաև առաջարկում ենք քննարկել վերոնշյալ աշխատանքները Առողջապահական Ծրագրերի Իրականացման Գրասենյակի կողմից իրականացնելու հնարավորության հարցը, հակառակ պարագայում՝ հիմնավորել դրա անհնարինության հանգամանքը:
Ելնելով վերոգրյալից, առաջարկում ենք Նախագիծը ներկա փուլում հանել շրջանառությունից և հարցին անդրադառնալ 2025թ.-ի ընթացքում:
Միաժամանակ, առաջարկում ենք.
- Նախագծի 1-ին կետը խմբագրել հետևյալ բովանդակությամբ. 	«1. «Հայաստանի Հանրապետության 2024 թվականի պետական բյուջեի մասին» օրենքով նախատեսված և Հայաստանի Հանրապետության առողջապահության նախարարությանը վերապահված «1126․ Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի «31003․ Առողջապահական կազմակերպությունների կառուցում, վերակառուցում» միջոցառման (սույն որոշման հավելված 7-ով սահմանված առողջապահական կազմակերպությունների մասով) բյուջետային հատկացումների ստորադաս կարգադրիչի լիազորությունները (ներառյալ՝ գնման գործընթացների պատվիրատուի ղեկավարի լիազորությունը) վերապահվում են Հայաստանի տարածքային զարգացման հիմնադրամին:»,
- Նախագծի	N2-6 հավելվածներում «Հայաստանի տարածքային զարգացման հիմնադրամ» բյուջետային հատկացումների ստորադաս կարգադրիչի անվանումը փոխարինել «ՀՀ առողջապահության նախարարություն» անվանումով, նկատի ունենալով, որ «Հայաստանի տարածքային զարգացման հիմնադրամ»-ը հանդիսանում է գործընթացի պատվիրատու: 
Տեղեկացնում ենք նաև, որ Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	








ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ նախատեսվում էր, որ թվով 19 առողջապահական կազմակերպությունների շինարարական աշխատանքները իրականացվելու էր ՀՀ քաղաքաշինության կոմիտեի կողմից, սակայն, վերջինիս աշխատանքների ծավալով և ծանրաբեռնվածությամբ պայմանավորված, ինչպես նաև հաշվի առնելով Հայաստանի տարածքային զարգացման հիմնադրամի մարզային ենթակառուցվածքների աշխատանքային նմանատիպ փորձը, Նախագծով առաջարկվում է առողջապահական կազմակերպությունների կառուցման պատվիրատու սահմանել Հայաստանի տարածքային զարգացման հիմնադրամին: 









Ընդունվել է մասնակի
Վերաբաշխում կատարելու մասով դիրքորոշումը ընդունվել է, գումար հատկացնելու համար ՀՀ կառավարության որոշման նախագիծը կմշակվի 2025թ.:
   Հայաստանի տարածքային զարգացման հիմնադրամին առողջապահական կազմակերպությունների կառուցման պատվիրատուի սահմանման պահանջը բխում է աշխատանքային քննարկումների արդյունքներից, մասնավորապես. ՀՀ փոխվարչապետ Տիգրան Խաչատրյանի 2024 թվականի նոյեմբերի 6-ի թիվ 03.1//37800-2024 հանձնարարականից:



 




Ընդունվել է մասնակի: 
Նախագիծը խմբագրվել է, ներկայացված դիտարկումը ընդունվել է կատարվել են համապատասխան փոփոխություններ:

Հաշվի առնելով, որ ՀՀ կառավարության որոշման նախագիծը խմբագրվել է, հետևաբար առաջարկվող փոփոխությունները նպատակահարմար չեն: 


Հաշվի առնելով, որ ՀՀ կառավարության որոշման նախագիծը խմբագրվել է, հետևաբար առաջարկվող փոփոխությունները նպատակահարմար չեն: 

	2. Հայաստանի տարածքային զարգացման հիմնադրամ
	08.11.2024թ.
Ե/01/3665-24

	«Հայաստանի Հանրապետության 2024 թվականի պետական բյուջեի մասին օրենքում փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի տարածքային զարգացման հիմնադրամին պատվիրատու սահմանելու մասին»  (այսուհետ՝ Նախագիծ) վերաբերյալ առաջարկում ենք.
1. Նախագծում ներառել կետ, համաձայն որի կսահմանվի, որ Նախագծի հավելված 7-ում արտացոլված առողջապահական կազմակերպությունների դրական փորձաքննություն անցած նախագծանախահաշվային փաստաթղթերը ՀՀ առողջապահության նախարարության կողմից _______ ժամկետում (սահմանել ժամկետ) կփոխանցվեն Հայաստանի տարածքային զարգացման հիմնադրամին:
2. Հաշվի առնելով մրցութային գործընթացի տևողությունը, ինչպես նաև կնքվելիք պայմանագրերի շրջանակներում բանկային երաշխիքներ ներկայացնելու համար պահանջվող ժամանակահատվածը, որի հետևանքով համաձայնագրերը առավել հավանական է կկնքվեն  2025 թվականի սկզբին, առաջարկում ենք 2024 թվականի բյուջեում նախատեսված հատկացումներն ամբողջովին տեղափոխել 2025 թվականի բյուջե: 
Միաժամանակ առաջարկում ենք Հայաստանի տարածքային զարգացման հիմնադրամի կողմից կազմակերպվող մրցույթների ենթաբաժնում սահմանված մրցույթի կոդը բոլոր տողերում փոխարինել «45211250» - «առողջապահության հետ կապված շենքերի կառուցման աշխատանքներ» կոդով, իսկ գնման ձևը՝ ՀԲՄ։
	






Ընդունվել է 
1. Նախագիծը խմբագրվել է առաջարկվող լրացմամբ, սահմանվել է 15 օրյա ժամկետ: 





Չի ընդունվել  
2. Նախագիծը խմբագրվել է գումար հատկացնելու (վերաբաշխման) մասը հանվել է, նախատեսվել է միայն Պատվիրատու սահմանելու պահանջը: 


Առաջարկին հնարավոր կլինի անդրադառնալ գումարի հատկացման նախագիծը մշակելիս: 

	1. «Հայաստանի տարածքային զարգացման հիմնադրամին պատվիրատու սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ներկայացվել է որպես անհատական իրավական ակտ:
Նախագծի նախաբանում՝ որպես լիազորող նորմ հղում է կատարվում Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության ծրագրի «4.5 ԱՌՈՂՋԱՊԱՀՈՒԹՅՈՒՆ» բաժնի 15-րդ մասի պահանջներին և Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 հավելվածի 28-րդ կետին:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Սույն դեպքում, գտնում ենք, որ նախաբանում նշված նորմերը չեն կարող դիտարկվել որպես լիազորող նորմեր, քանի որ դրանցով Կառավարությունը չի լիազորվում սահմանելու համապատասխան պատվիրատուին, ուստի անհրաժեշտ է Նախագծի նախաբանում լրացնել համապատասխան լիազորող նորմը:
2. Նախագծի 1-ին կետով նախատեսվում է «Հայաստանի Հանրապետության առողջապահության նախարարությանը վերապահված «1126․ Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի «31003․ Առողջապահական կազմակերպությունների կառուցում, վերակառուցում» միջոցառման սույն որոշման Հավելվածով սահմանված առողջապահական կազմակերպությունների բյուջետային հատկացումների ստորադաս կարգադրիչի լիազորությունները (ներառյալ՝ գնման գործընթացների պատվիրատուի ղեկավարի լիազորությունը) վերապահել Հայաստանի տարածքային զարգացման հիմնադրամին: Մինչդեռ Նախագծի վերնագիրն է Հայաստանի տարածքային զարգացման հիմնադրամին պատվիրատու սահմանելու մասին:
Սույն դեպքում, նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ անհրաժեշտ է Նախագծի վերնագիրը և 1-ին կետը համապատասխանեցնել միմյանց: 
3. Նախագծի նախաբանում Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության ծրագրի «4.5 ԱՌՈՂՋԱՊԱՀՈՒԹՅՈՒՆ» բաժնի 15-րդ մասին կատարված հղումն անհրաժեշտ է վերանայել՝ նկատի ունենալով, որ նշված բաժինը համարակալված չէ:
4. Նախագծի 2-րդ կետում անհրաժեշտ է հստակեցնել, թե ինչ կարգով է Հայաստանի Հանրապետության առողջապահության նախարարը առողջապահական կազմակերպությունների դրական փորձաքննություն անցած նախագծանախահաշվային փաստաթղթերը փոխանցելու Հայաստանի տարածքային զարգացման հիմնադրամին:
5. Նախագծի Հավելվածի վավերապայմաններում անհրաժեշտ է վերանայել իրավական ակտի բնույթը:
	1. Ընդունվել է: 
Նախաբանում հղում է կատարվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված հավելված 1-ի 3-րդ կետին:






















2. Չի ընդունվել
Հաշվի առնելով այն, որ համաձայն գնումների մասին ՀՀ օրենսդրության պահանջների համապատասխան Պատվիրատուն պատասխանատու է գնման գործընթացի բոլոր փուլերի համար, այդ թվում վերջինիս վերապահված է նաև ֆինանսավորման լիազորությունները (բյուջետային հատկացումների ստորադաս կարգադրիչի լիազորությունները), հետևաբար Նախագծի վերնագրի փոփոխություն կատարելու անհրաժեշտություն չկա: 








3. Ընդունվել է
Նախագծի նախաբանից հանվել է «Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության ծրագրի «4.5 ԱՌՈՂՋԱՊԱՀՈՒԹՅՈՒՆ» բաժնի 15-րդ մասին» հղումը:
4. Ընդունվել է 
Նախագծի 2-րդ կետում անհրաշետություն չկա անդրադառնալ թե ինչ կարգով է իրականացվելու ՆՆՓ-ների փոխանցումը, քանի որ այն իրականացվելու է պաշոնապես` կից գրությամբ և որևէ կարգ չի ենթադրում, որը պետք է Նախագծում սահմանվի: 
5. Ընդունվել է 

